
ᐅᖃᐅᓯᖅ 
 

ᓯᕗᓕᖅᑎ ᓇᓗᓇᐃᖅᓯᔪᖅ ᑲᓇᑕᒥ ᐃᓱᒪᒋᔪᓐᓃᕐᓯᓂᕐᒧᑦ ᑲᑎᒪᕐᔪᐊᕐᓂᕐᒥᒃ 
 
ᔫᓂ 11, 2010 
ᐃᖃᓗᐃᑦ, ᓄᓇᕗᑦ 
  
ᓯᕗᓕᖅᑎ ᐄᕙ ᐋᕆᐊᒃ ᐅᑉᓗᒥ ᓴᖅᑭᑎᑦᑎᖅᑲᐅᔪᖅ ᐆᒥᖓ ᐅᖃᐅᓯᕐᒥᒃ: 
 
“ᑕᒡᕙᓂ ᐱᓇᓱᐊᕈᓯᐅᑉ ᓄᙳᐊᓂ 1000-ᖏᓐᓃᑦᑐᑦ ᓄᓇᖃᖅᑳᖅᓯᒪᔪᑦ ᐃᓄᐃᑦ ᑲᑎᓐᓂᐊᖅᑐᑦ ᐊᑐᕚᒥ ᓇᓗᓇᐃᖅᓯᓗᑎᒃ 
ᓇᓪᓕᕐᓂᖓᓄᑦ ᑲᓇᑕᐅᑉ ᐊᖓᔪᖅᑳᕐᔪᐊᖓᑕ ᓯᑎᕙᓐ ᕼᐊᕐᐴᑉ 2008-ᒥ ᒪᒥᐊᓐᓂᕆᓚᐅᖅᑕᖓ ᑕᐃᑉᑯᓄᖓ 
ᐊᒃᑐᖅᑕᐅᓯᒪᓂᖃᖅᑐᓄᑦ ᐃᓕᓐᓂᐊᕆᐊᖅᑎᑕᐅᕙᓚᐅᕐᓂᕐᒧᑦ. ᓇᓗᓇᐃᕈᒪᔭᕋ ᑖᒻᓇ ᐅᑉᓗᖅ ᐃᑲᔪᖅᑐᐃᔪᒪᓪᓗᖓ ᓄᓇᕗᒻᒥᐅᓂᒃ 
ᓅᑉᐸᓪᓕᐊᔪᒪᔪᓂᒃ ᐃᓱᒪᒋᔪᓐᓃᖅᓯᔪᒪᓂᕐᒧᑦ ᒪᒥᓴᕈᒪᓂᕐᒧᓪᓗ. 
 
ᓯᕗᒻᒧᐊᒃᐸᓪᓕᐊᓂᖅ ᐱᕕᒃᓴᖃᖅᑎᑦᑎᖕᒪᑦ ᐅᕙᑦᑎᓐᓂᒃ ᑕᑯᒋᐊᕈᓐᓇᖁᑉᓗᑕ ᐃᓅᓯᑉᑎᓐᓂᒃ ᖃᐅᔨᓯᒪᔭᑉᑎᓐᓂᒡᓗ ᐊᒻᒪᓗ 
ᐸᐸᓪᓗᒋᑦ ᑕᐃᑉᑯᐊ ᖃᐅᔨᓯᒪᔭᖅᐳᑦ ᐃᑲᔫᑕᐅᓯᒪᔪᑦ ᐅᕙᑦᑎᓐᓄᑦ.  ᓯᕗᒻᒧᐊᒃᐸᓪᓕᐊᓂᖅ ᐱᕕᒃᓴᖃᖅᑎᑦᑎᖕᒥᔪᖅ 
ᓴᑉᑯᑦᑐᓐᓇᖁᓗᒋᑦ ᑕᐃᑉᑯᐊ ᓯᕗᓂᑦᑎᓐᓄᑦ ᓇᒃᓴᕈᒪᖏᑕᖅᐳᑦ.  ᑭᖑᕚᕆᔭᑦᑎᑐᑦ ᐱᓇᓱᒍᓐᓇᕋᑦᑕ ᑎᒍᒥᐊᙱᓕᕐᓗᑕ 
ᐅᖁᒪᐃᑦᑐᓂᒃ ᑕᐃᑉᓱᒪᓂᒥᙵᖅᑐᓂᒃ, ᐊᒻᒪᓗ ᓯᕗᒻᒧᐊᒃᐸᓪᓕᐊᓕᕐᓗᑕ ᐱᓕᕆᔪᒪᓂᒃᑯᑦ. 
 
ᐱᓇᓱᐊᕈᓯᐅᓚᐅᖅᑐᓂ ᒪᓐᓇᓵᖑᓚᐅᖅᑐᖅ, ᑕᐃᒪᓐᓇ ᐅᖃᕈᓐᓇᖅᑎᑕᐅᓚᐅᖅᑐᖓ ᐃᒡᓗᓕᒑᕐᔪᖕᒥᐅᓄᑦ ᖁᕕᐊᓲᑎᖃᖅᑎᓪᓗᒋᑦ 
ᕼᐊᒻᓚᒋᔭᖓ ᓇᓪᓕᐅᑎᑎᓪᓗᒍ ᐅᖃᐅᓯᕆᔭᕋ ᑕᐃᒎᓯᖃᖅᖢᒍ “ᓯᕗᒻᒧᑦ ᑐᑎᒋᐊᕐᓂᖅ”-ᒥᒃ.  ᑕᒪᓐᓇ ᐱᓕᕆᐊᖑᓚᐅᖅᑐᖅ 
ᐃᒡᓗᓕᒑᕐᔪᖕᒥ ᐆᒃᑑᑎᒃᓴᑦᑎᐊᕙᒃ ᓄᓇᕗᒻᒥ ᐃᓵᒃᓯᔪᒪᓂᕐᒧᑦ ᐃᓕᖅᑯᓯᑦᑎᓐᓂᒃ, ᐅᖃᐅᓯᑦᑎᓐᓂᒃ ᐊᒻᒪᓗ ᑕᐃᑉᓱᒪᓂᒥ, 
ᐱᕈᖅᐹᓪᓕᕈᓐᓇᖁᑉᓗᒍ ᓴᙱᓂᖅᓴᖅ ᓯᕗᓂᒃᓴᕆᓂᐊᖅᑕᖅ. 
 
ᒐᕙᒪᒋᔭᖅᐳᑦ ᒫᓐᓇᓵᖑᓚᐅᖅᑐᖅ ᑲᔪᓯᑎᑦᑎᓚᐅᖅᑐᖅ ᒪᓕᒐᕐᒥᒃ 15 ᒪᓕᒐᑎᒍᑦ ᑲᒪᒋᔭᐅᖁᑉᓗᒋᑦ ᒪᒥᐊᓐᓂᕐᒧᑦ ᐱᖁᔭᒃᓴᑦ. ᑖᒻᓇ 
ᒪᓕᒐᖑᖅᑎᑕᐅᓯᒪᔪᖅ ᐊᐅᓚᑕᐅᖁᑉᓗᒋᑦ ᒪᒥᐊᒍᑏᑦ ᐊᒻᒪᓗ ᐃᒃᐱᒍᓱᖕᓂᖅᓴᐅᔪᒃᑯᑦ ᐋᖅᑭᒋᐊᖅᑕᐅᓗᑎᒃ ᐊᖏᖃᑎᒌᒍᑕᐅᖏᑦᑐᑦ, 
ᐊᒻᒪᓗ ᐃᑲᔫᑕᐅᓂᐊᖅᑐᖅ ᐲᖅᓯᔾᔪᑕᐅᓗᓂ ᖃᑉᓯᑲᓪᓚᖕᓂᒃ ᐅᓗᕆᐊᓇᖅᑐᓂᒃ ᐅᖓᓯᒃᓯᒋᐊᖅᑎᑦᑎᕙᒃᑐᓂᒃ ᐋᖅᑭᒋᐊᕈᑎᒃᓴᓄᑦ 
ᐊᖏᖃᑎᒌᒍᑕᐅᖏᑦᑐᒃᑯᑦ ᐋᖅᑭᒋᐊᖅᓯᓗᓂ ᐃᒃᐱᒍᓱᑦᑎᐊᕐᓂᒃᑯᑦ ᐅᖃᖃᑎᒌᖕᓂᒃᑯᑦ ᐊᒻᒪᓗ ᐱᓕᕆᖃᑎᒌᑦᑎᐊᕐᓂᒃᑯᑦ.” 
 
ᒐᕙᒪᑐᖃᒃᑯᑦ ᓲᖃᐃᒻᒪᑦ ᒪᒥᐊᓐᓂᖓᑦ ᐱᒻᒪᕆᐊᓘᓚᐅᖅᑎᓪᓗᒍ, ᐱᒋᐊᕈᑕᐅᑐᐃᓐᓇᕐᒪᑦ.  ᓅᑉᐸᓪᓕᐊᑎᓪᓗᑕ ᐃᓱᒪᒋᔪᓐᓃᕐᓂᕐᒧᑦ, 
ᐊᐱᕆᔭᖅᐳᑦ ᑲᓇᑕᐅᑉ ᒐᕙᒪᖓ ᐃᓚᐅᖃᑕᐅᑦᑎᐊᖁᑉᓗᒋᑦ ᐋᖅᑭᒃᐸᓪᓕᐊᓂᕐᒧᑦ, ᐊᒻᒪᓗ ᐃᑲᔪᖅᑐᐃᓗᑎᒃ ᐱᓕᕆᓂᑦᑎᓐᓄᑦ 
ᐃᑲᔫᑎᒃᑯᑦ ᖃᓄᐃᓕᐅᕈᑕᐅᔪᒃᑯᓪᓗ ᒪᒥᓴᖅᐸᓪᓕᐊᑐᐃᓐᓇᖁᑉᓗᑕ ᑕᒪᐃᓐᓂᒃ ᓄᓇᑦᑎᓐᓂ. 

### 
ᐃᒪᓕ ᕗᑦᔅ 
ᑐᓴᒐᒃᓴᓕᕆᔾᔪᑎᓂᒃ ᑎᑎᕋᖅᑎ, ᓯᕗᓕᖅᑎᐅᑉ ᑎᑎᕋᕐᕕᖓᓂ 
ᓄᓇᕗᑦ ᒐᕙᒪᒃᑯᖏᑦ 
(867) 975-5059 

ᖃᕆᑕᐅᔭᒃᑯᑦ ᑐᕌᕈᑎᖓ: ewoods@gov.nu.ca 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 


